
Yahyoyev To‘lgin Ismatulla o‘g’li
Samargand igtisodiyot va servis instituti
mustagqil izlanuvchisi, i.f.f.d.

Annotatsiya. Ushbu magqgolada boshgaruv tahlili asosida xizmat ko‘rsatish korxonalari samaradorligini baholashning
amaliy jihatlari o‘rganilgan. Korxona faoliyatini baholashda moliyaviy va nomoliyaviy ko‘rsatkichlar tizimi, rentabellik, xara-
jatlar samaradorligi hamda xizmat sifati indikatorlari tahlil gilingan. Shuningdek, boshgaruv qarorlarini qabul qgilish jaray-
onida analitik ma’lumotlardan foydalanishning amaliy ahamiyati yoritilgan.

Kalit so‘zlar: boshqaruv tahlili, samaradorlik, xizmat ko‘rsatish korxonalari, rentabellik, xarajatlar tahlili, KPI, moliyaviy
natijalar.

AHHOTauus. B fOaHHOM cTaTbe paccMaTpvBaloTCA MpaKTUYecKue acmekTbl OLEHKM 3MEKTUBHOCTY MPeanpUsTuUii
ccbepbl YCryr Ha OCHOBE YMpaBfeHYeckoro aHanusa. MpoaHannsnpoBaHbl (OMHAHCOBbLIE U HeHAHCOBbLIE MoKasaTeny,
peHTabenbHOCTb, 3(PEKTMBHOCTL 3aTpaT M MokasaTenu KadecTBa YCnyr. Takke packpbiTa posib aHanMTUYeCcKoM
MHOPMaLIMK B NMPoLEcce NPUHSATUS YNPaBIeHYECKNX PELLEHW.

KntoyeBble cnoBa: ynpaBrneH4Yeckuin aHanms, apekTMBHOCTb, NpeanpuaTnsa cdepbl yeryr, peHTabenbHOCTb, aHanm3
3atpar, KPI, ¢mHaHcoBbIE pe3ynbTaThbl.

Abstract. This article examines practical aspects of evaluating the efficiency of service enterprises based on manage-
ment analysis. Financial and non-financial indicators, profitability, cost efficiency, and service quality metrics are analyzed.
The role of analytical information in managerial decision-making is also highlighted.

Keywords: management analysis, efficiency, service enterprises, profitability, cost analysis, KPI, financial performance.

KIRISH

Bugungi kunda iqtisodiyotning jadal rivojlanishi, raqobat muhitining kuchayishi hamda xizmat ko‘rsatish sohasining
YAIM tarkibidagi ulushining ortib borishi korxonalardan samarali boshqaruv tizimini talab gilmoqda. Ayniqsa, xizmat
ko‘rsatish korxonalari faoliyatida tezkor qaror qabul qilish, resurslardan oqilona foydalanish va mijozlar ehtiyojini
gondirish darajasini oshirish muhim strategik vazifalardan biri hisoblanadi. Shu nuqtayi nazardan boshqaruv tahlili
korxona faoliyatini baholash va rivojlantirishning asosiy instrumenti sifatida alohida ahamiyat kasb etadi.

Boshgaruv tahlili korxona ichki faoliyatini o‘rganish, xarajatlar tuzilmasini tahlil qilish, daromad va rentabellik
ko‘rsatkichlarini baholash hamda kelgusidagi rivojlanish yo‘nalishlarini prognoz qilishga xizmat qiladi. An’anaviy
moliyaviy hisobotlar asosan o‘tgan davr natijalarini aks ettirsa, boshqaruv tahlili esa operativ va strategik qarorlar qabul
qilish uchun zarur bo‘lgan analitik axborotni shakllantiradi. Shu sababli zamonaviy korxonalarda boshqaruv tahlili tizimi
faqat hisob yuritish vositasi emas, balki boshqaruvning muhim strategik elementi sifatida qaralmoqda.

Xizmat ko‘rsatish korxonalari, jumladan transport, turizm, savdo, umumiy ovqatlanish va boshqa servis sohalari
o‘zining dinamikligi bilan ajralib turadi. Ushbu sohalarda talab va taklif tez o‘zgarishi, mijozlar xulg-atvori va bozordagi
raqobat darajasi doimiy ravishda o‘zgarib turadi. Bunday sharoitda korxona samaradorligini baholash fagat moliyaviy
natijalarga tayanib qolmasdan, balki nomoliyaviy ko‘rsatkichlar - xizmat sifati, mijozlar qoniqishi, jarayonlar tezligi va
resurslardan foydalanish samaradorligini ham o°z ichiga olishi lozim.

So‘nggi yillarda ragamli iqtisodiyotning rivojlanishi boshqaruv tahlili tizimiga ham sezilarli ta’sir ko‘rsatdi. ERP
tizimlari, Business Intelligence platformalari, big data va sun’iy intellekt asosidagi tahlil vositalari korxonalarga real vaqt
rejimida ma’lumotlarni tahlil qilish imkonini bermoqda. Bu esa qaror qabul qilish jarayonini tezlashtiradi va aniqroq
strategik rejalashtirishga sharoit yaratadi.

Xalqgaro amaliyotda korxona samaradorligini baholashda KPI (Key Performance Indicators), Balanced Scorecard
(muvozanatlashgan ko‘rsatkichlar tizimi) hamda xarajatlar samaradorligi tahlili keng qo‘llaniladi. Ushbu yondashuvlar

korxona faoliyatini fagat moliyaviy natija bilan emas, balki kompleks tarzda baholash imkonini beradi. Shu bois xizmat
ko‘rsatish korxonalarida boshqaruv tahlilini xalqaro standartlarga mos ravishda tashkil etish dolzarb ilmiy-amaliy
masalalardan biri hisoblanadi.

MAVZUGA OID ADABIYOTLAR SHARHI

Xalgaro ilmiy manbalarda boshqaruv tahlili va samaradorlikni baholash bo‘yicha keng tadqiqotlar mavjud. Kaplan
va Norton KPI tizimi orqali strategik boshqaruvni baholash usulini ishlab chigqan. Drury va Horngren esa xarajatlar tahlili
va boshqaruv hisobining samaradorlikdagi rolini asoslab bergan. Zamonaviy tadqiqotlarda ragamli tahlil tizimlari va real
vaqt monitoringi samaradorlikni oshirish vositasi sifatida ko‘rib chigilmoqda.

TADQIQOT METODOLOGIYASI

Tadqiqotda tizimli tahlil, qiyosiy tahlil, moliyaviy koeffitsientlar usulihamda KPI asosida baholash yondashuvlari
go‘llanildi. Xizmat ko‘rsatish korxonalarida rentabellik, xarajatlar samaradorligi, mehnat unumdorligi va mijozlar
goniqishi asosiy indikatorlar sifatida tanlab olindi.

TAHLIL VA NATIJALAR

Iqtisodiyotni modernizatsiyalash sharoitida samaradorlik ko‘rsatkichlarining alohida o‘rni mavjud. Iqtisodiy
faoliyat natijalilikni, foydalilikni taqozo etadi.

Korxona aktivlaridan oqilona foydalanib, ishlab chiqarish samaradorligini oshirish mumkin. Bunday faoliyat
ishlab chigarish samaradorligini oshirish yo‘nalishida muhim ahamiyat kasb etadi.

Samaradorlik ko‘rsatkichlari - bu, foydalilik, natijadorlikni ifodalovchi ko‘rsatkichlardir. Ma'lumki, gandaydir
natija olish uchun mehnat qilish, ishlash, mahsulot ishlab chiqarish yoki xizmat ko‘rsatish va ma’lum miqdorda
xarajat qilish kerak. Samaradorlik ko‘rsatkichlari, avvalo, korxona faoliyatining sifat jihatlarini tavsiflovchi
tushunchadir. U “samara” toifasidan kelib chigadi hamda unga qaraganda murakkab va majmua tavsifiga ega.
Samaradorlik ko‘rsatkichlarini aniglash uchun natijani shu natijaga erishishga sarflangan xarajatlar yoki resurslar
bilan taqqoslash kerak. Demak, samaradorlik ishlab chiqarish faoliyati natijalar bilan ularga erishish uchun
sarflangan mehnat, moddiy va moliyaviy resurslarning o‘zaro nisbatidir. Samaradorlik ko‘rsatkichlari chora sifatida
ko‘plab texnik, iqtisodiy, loyiha va xo‘jalik qarorlarini avvaldan belgilab beradi. Korxona o‘zining xo‘jalik, ilmiy-
texnik va investitsion siyosatini belgilashda samaradorlikdan kelib chigadi.

Samaradorlik ko‘rsatkichlarini iqtisodiy va ijtimoiy turlarga bo‘lish shartli bo‘linish hisoblanadi. Moddiy
ishlab chiqarish jarayonida yuzaga keladigan va mehnat xarajatlari bilan bog'liq bo‘lgan natijalarning hammasini
igtisodiy va ma’'lum ma’'noda, ijtimoiy samara deb aytish mumkin. Bu yerda shuni eslatib o‘tish kerakki, iqtisodiy va
ijtimoiy tushunchalarning sun’iy bo‘linishi haqida bahslashish mumkin. Lekin, iqtisod ijtimoiy hayotdan tashqarida
bo‘lmagani kabi, ijtimoiy hayot ham iqtisodsiz bo‘lmaydi. Demak, ularni bir-biridan ajratib bo‘lmaydi. Chunki
amalga oshirilgan har bir ish ayni vaqtda ham iqtisodiy, ham ijtimoiy samara keltiradi. Iqtisodiy samaradorlik
ko‘rsatkichlari ishlab chiqarishning iqtisodiy natijasini ko‘rsatadi. Masalan, mahsulot ishlab chiqarish-boshqaruv,
yangi texnika va texnologiyani joriy etish, mehnat sifatini oshirish va hokazolarning natijasi. Iqtisodiy samara-
material, mehnat, pul va boshqa resurslarni tejash tufayli erishilgan miqdor. U vaqtni tejash, qurilish muddatlarini
gisqartirish, mehnat sarfini tejash, ish vaqtining zoye ketishini kamaytirish, mablag‘lar oborotini tezlashtirish,
mahsulot yetishtirish hajmini o'stirish, ishlar sifatini yaxshilash va boshqa natijalar bilan tavsiflanadi. Ijtimoiy
samaradorlik ko‘rsatkichlari shaxsning har tomonlama kamol topishiga yordam beradigan tadbirlarni amalga
oshirish samaradorligini ifodalaydi. U mehnat va turmush sharoitlari yaxshilanishida, xodimlar malakasini
oshirishda aks etadi va asosiy ozig-ovqat, korxona tovarlarining aholi jon boshiga iste'mol qilinishi, ijtimoiy
iste'mol fondlaridan beriladigan nafaqa va imtiyozlar, kadrlar tayyorlash bo‘yicha xarajatlarning o‘sishi bilan
tavsiflanadi. Ushbu samaralar ishlab chiqarishning o‘zida vujudga kelayotganini va birlashib bajarilgan mehnat
tufayli ishlovchilar o‘rtasidagi munosabatlar ta'riflanishini nazarda tutsak, ularni ijtimoiy-iqtisodiy samara deb
atasak bo‘ladi.

Afsuski, bozor sharoitlarida “samaradorlik” tushunchasi, garchi, daromad olish, xarajatlarni kamaytirish,
mehnat samaradorligining o'sishi, fond qaytimi, rentabellik va hokazolar samaradorlik tabiatiga mos Kkelib,
bozor iqtisodiyoti talablariga zid kelmasa-da, baho, foyda, daromad, xarajat kabi tushunchalarga qaraganda kam
go‘llanilmoqda. Samarali ishlash degani o'z mohiyatiga ko‘ra, mo‘ljallangan (rejalashtirilgan) foydani olish, noishlab
chiqarish xarajatlari va yo‘qotishlarni kamaytirish, ishlab chigarish quvvatlari va ishchi kuchidan yaxshiroq
foydalanish, mehnat samaradorligini oshirish, ishlab chigarilayotgan mahsulotning sifatini yaxshilashni anglatadi.

Turli korxonalarda samaradorlikka erishish uchun mavjud ishlab chigarish quvvatlari va boshqa

xususiyatlardan kelib chigqan holda, turli vosita va yo‘llardan foydalaniladi. Bunda vaqt omili, ya'ni samaradorlikka
gisqa yoki uzoq muddatlarda erishishni mo‘ljallash, asosiy rollardan birini o‘ynaydi. Masalan, korxona olayotgan
foydasini gisqa vaqt mobaynida mahsulot sifatini yaxshilashni mablag’ bilan ta’'minlash, ishlab chiqarishni qayta
qurollantirish va modernizatsiya qilish, xodimlar malakasini oshirishga ajratilayotgan mablag‘larni kamaytirish
yo'li bilan ko‘paytirishi mumkin. Uzoq muddatli rejalarda esa bu, foydaning kamayishiga va hattoki korxonaning
bozordagi o‘rnini yo‘qotishi natijasida bankrotga uchrashiga olib kelishi mumkin.

Xorijiy firma va korxonalar oz faoliyatlarida samaradorlikka erishish uchun ishlab chiqgarish texnika va
texnologiyalariga e’tiborni kuchaytirishdan tashqari, mahsulot sifatini oshirish va uni reklama qilishga alohida
e’tibor qaratmogqdalar. Yuqorida aytilganlardan kelib chigadiki, samara va samaradorlik qotib qolgan kategoriyalar
gatoriga kirmaydi hamda faqatgina pul ko‘rinishida o‘lchanmaydi. Samaradorlik va sifatli mehnat tufayli korxona:

birinchidan, o‘zining iqtisodiy barqarorligi va bozordagi raqobatchilikka bardosh berishini ta’'minlaydi,

ikkinchidan, o'z imidjini yaxshilaydi va hamkorlar bilan aloqalarini mustahkamlaydi,

uchinchidan, xodimlarning iqtisodiy va ijtimoiy ahvolini yaxshilaydi.

Xalgaro amaliyotda qurilish xizmatlarini ko’rsatuvchi korxonalar samaradorligini bir vaqtni o’zida ikki guruh
samaradorlik ko'rsatkichlari asosida baholanadi.

Xizmat ko‘rsatish korxonalari faoliyati samaradorligini baholashda KPI (asosiy samaradorlik ko‘rsatkichlari)
tizimi muhim o‘rin tutadi. Ushbu tizim korxonaning barcha jihatlarini - moliyaviy natijalardan tortib mijozlar bilan
munosabatlar, ichki jarayonlar va xodimlar faoliyatigacha - kompleks ravishda tahlil gilish imkonini beradi. KPIlar
orqali korxona oz faoliyatining qay darajada samarali ekanligini aniglaydi, mavjud muammolarni topadi va ularni
bartaraf etish bo‘yicha asoslangan boshqaruv qarorlarini gabul giladi.

Avvalo, moliyaviy ko‘rsatkichlar guruhi korxona faoliyatining iqtisodiy natijalarini ifodalaydi. Bu yerda
rentabellik asosiy orin egallaydi, u korxona tomonidan sarflangan resurslarga nisbatan qancha foyda
olinayotganini ko‘rsatadi. Rentabellik yuqori bo‘lishi korxona resurslardan samarali foydalanayotganini anglatadi.
Shuningdek, sof foyda marjasi muhim ahamiyatga ega bo‘lib, u umumiy tushumning qay qismi sof foyda sifatida
golganini ko‘rsatadi. Bu ko‘rsatkich korxonaning xarajatlarni qay darajada samarali boshqarayotganini aks ettiradi.
Xarajatlar samaradorligi esa sarflangan mablag‘larga nisbatan qancha daromad yoki foyda olinayotganini ko‘rsatib,
resurslardan oqilona foydalanish darajasini baholash imkonini beradi (1-rasm).

1-rasm. Qurilish xizmatlarini ko’rsatuvchi korxonalar samaradorligini baholovchi ko'rsatkichlar

Mijozlarga oid ko‘rsatkichlar guruhi xizmat ko‘rsatish korxonasining bozordagi mavqeini belgilaydi. Mijozlar

goniqishi darajasi eng muhim ko‘rsatkichlardan biri bo'lib, u mijozlarning ko‘rsatilgan xizmatdan ganchalik
mamnun ekanligini ifodalaydi. Bu ko‘rsatkich odatda so‘rovnomalar, reytinglar va fikr-mulohazalar asosida
aniqlanadi. Mijozlarni saqlab qolish darajasi esa mavjud mijozlarning qay darajada korxonaga sodiq ekanligini
ko‘rsatadi va barqaror daromad manbai sifatida muhim hisoblanadi. Yangi mijozlar soni marketing va reklama
faoliyatining samaradorligini baholash imkonini berib, korxonaning rivojlanish sur’atini ifodalaydi.

XULOSA VA TAKLIFLAR

Tadgiqot natijalari shuni ko‘rsatadiki, xizmat Kko‘rsatish korxonalarida samaradorlikni oshirish uchun
boshqgaruv tahlil tizimini keng joriy etish zarur. Moliyaviy va nomoliyaviy indikatorlarni birgalikda baholash
korxona faoliyatini aniqroq tahlil qgilish imkonini beradi. Taklif sifatida:

e KPI asosida baholash tizimini keng joriy etish;

e ragamli boshqgaruv va analitik platformalarni rivojlantirish;

e  xarajatlar monitoringini real vaqt rejimida amalga oshirish;

¢ xodimlar samaradorligini baholash tizimini takomillashtirish tavsiya etiladi.

